 ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
-----------    2016 թվականի     №_____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՆՈՅԵՄԲԵՐԻ  6-Ի №  1694-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2003 թվականի նոյեմբերի 6-ի <<Հայաստանի Հանրապետության էներգետիկայի ոլորտի պետական ընկերությունների 2003-2007 թվականների ֆինանսական առողջացման ծրագրի ու 2003-2007 թվականների ֆինանսական հոսքերի կանխատեսումների և մի շարք որոշումներ ուժը կորցրած ճանաչելու մասին>> № 1694-Ն որոշման 4-րդ կետում կատարել հետևյալ փոփոխությունները և լրացումը՝
1) <<ա>>,<<բ>>,<<գ>>  ենթակետերում՝ <<Հայաստանի Հանրապետության ֆինանսների և էկոնոմիկայի նախարարի>> բառերը փոխարինել <<Հայաստանի Հանրապետության ֆինանսների նախարարի>> բառերով,

2) <<ա>> և <<բ>> ենթակետերում <<ի պաշտոնե>> բառերից հետո լրացնել <<1-ական անդամ էլեկտրաէներգետիկական շուկայի մասնավոր հատվածը ներկայացնող ընկերության, էներգետիկական ոլորտի հետ առնչվող ակադեմիական/գիտական  որևէ հաստատության կողմից>> բառերը,
3) <<ա>> ենթակետի <<5 անդամից>> բառերը փոխարինել <<8 անդամից>> բառերով, <<բ>> ենթակետի <<11 անդամից>> բառերը փոխարինել  <<14 անդամից>> բառերով, <<բ>> ենթակետի 2-րդ պարբերության <<3 անդամից>> բառերը փոխարնել <<6 անդամից>> բառերով:
  2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության կառավարության 2003 թվականի նոյեմբերի  6-ի №  1694-Ն որոշման մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի վերաբերյալ
1. Անհրաժեշտությունը 
Իրավական ակտի ընդունման անհրաժեշտությունը բխում է ընկերությունների գործունեության թափանցիկության ապահովումից, որը  կնպաստի   բոլոր այն էական փաստերի ժամանակին և ճշգրիտ բացահայտմանը, որոնք կվերաբերվեն ընկերության կառավարմանը, գործադիր մարմնի գործունեության արդյունավետ վերահսկմանը, ինչպես նաև ընկերության և նրա բաժնետերերի առջև խորհրդի օբյեկտիվ և լիարժեք հաշվետվողականության ապահովմանը:

2. Ընթացիկ իրավիճակը և խնդիրները:


Էներգետիկայի ոլորտում 100% պետական բաժնեմաս ունեցող ընկերություններում (որոնք <<Հաշվապահական հաշվառման մասին>> ՀՀ օրենքի 24-րդ հոդվածի համաձայն համարվում են խոշոր կազմակերպություններ` <<Հայկական ատոմային էլեկտրակայան>>, ՓԲԸ, <<Հաշվարկային կենտրոն>> ՓԲԸ, <<Երևանի ջերմաէլեկտրակենտրոն>> ՓԲԸ, <<Բարձրավոլտ էլեկտրացանցեր>> ՓԲԸ, <<Էլեկտրաէներգետիկական համակարգի օպերատոր>> ՓԲԸ) ՀՀ կառավարության 06.11.2003թ. № 1694-Ն և 29.04.2010թ. № 474-Ն որոշումների համաձայն խորհուրդների կազմում ընդգրկվել են ՀՀ էներգետիկայի և բնական պաշարների նախարարության, ՀՀ ֆինանսների նախարարության, ՀՀ պետական գույքի կառավարման վարչութjան ներկայացուցիչներ, ինչպես նաև տվյալ ընկերության տնօրենը ի պաշտոնե:
3. Կարգավորման նպատակը և բնույթը: 


Վերը հիշատակված ընկերությունների կառավարման համակարգը Կորպորատիվ կառավարման կանոնագրքին (հավանություն է տրվել  Հայաստանի Հանրապետության կառավարության  30 դեկտեմբերի 2010 թվականի № 1769-Ա որոշմամբ) համապատասխանեցնելու  նպատակով ընկերությունների խորհուրդների կազմում  նախատեսվում է ընդգրկել նաև էլեկտրաէներգետիկական շուկայի մասնավոր հատվածի և ակադեմիական/գիտական հաստատություն ներկայացնող առնվազն երկու անկախ անդամների:


4.Նախագծի մշակման գործընթացում ներգրավված ինստիտուտները և անձինք: 


Նախագիծը մշակվել է ՀՀ էներգետիկայի և բնական պաշարների նախարարության աշխատակազմի կողմից:
5. Ակնկալվող արդյունքը:
 Կորպորատիվ կառավարման միջոցով ակնկալվում է բարձրացնել  մրցունակությունը, տնտեսական արդյունավետությունը: 
Տ Ե Ղ Ե Կ Ա Ն Ք
        <<Հայաստանի Հանրապետության կառավարության 2003 թվականի նոյեմբերի  6-ի №  1694-Ն որոշման մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
        <<Հայաստանի Հանրապետության կառավարության 2003 թվականի նոյեմբերի  6-ի №  1694-Ն որոշման մեջ  փոփոխություններ և  լրացում  կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում: 

Տ Ե Ղ Ե Կ Ա Ն Ք

        <<Հայաստանի Հանրապետության կառավարության 2003 թվականի նոյեմբերի  6-ի №  1694-Ն որոշման մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին


 <<Հայաստանի Հանրապետության կառավարության 2003 թվականի նոյեմբերի  6-ի №  1694-Ն որոշման մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի նախատեսում:
